
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

2 ta’ Ottubru 2019*

“Rinviju ghal de¢izjoni preliminari — Cittadinanza tal-Unjoni — Direttiva 2004/38/KE — Dritt ta’
residenza ta’ ¢ittadin ta’ Stat terz li jkun axxendent dirett ta’ ¢ittadini tal-Unjoni minuri —
Artikolu 7(1)(b) — Kundizzjoni ta’ rizorsi suffi¢jenti — Rizorsi kkostitwiti minn dhul li jorigina minn
impjieg ezercitat minghajr titolu ta’ residenza u ta’ permess ta’ xoghol”

Fil-Kawza C-93/18,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Court of Appeal in Northern Ireland (il-Qorti tal-Appell tal-Irlanda ta’ Fuq, ir-Renju Unit),
permezz ta’ decizjoni tal-15 ta’ Dicembru 2017, li waslet fil-Qorti tal-Gustizzja fid-9 ta’ Frar 2018,
fil-procedura

Ermira Bajratari

Vs

Secretary of State for the Home Department,

fil-prezenza ta”:

Aire Centre,

IL-QORTI TAL-GUSTIZZJA (L-Ewwel Awla),

komposta minn ].-C. Bonichot, President tal-Awla, R. Silva de Lapuerta (Relatur), Vici President
tal-Qorti tal-Gustizzja, A. Rosas, L. Bay Larsen u M. Safjan, Imhallfin,

Avukat Generali: M. Szpunar,

Registratur: R. Schiano, Amministratur,

wara li rat il-procedura bil-miktub u wara s-seduta tal-24 ta’ Jannar 2019,

wara li kkunsidrat 1-osservazzjonijiet ipprezentati:

— ghal Ermira Bajratari, minn R. Gillen, solicitor H. Wilson, BL, u R. Lavery, QC,

— ghal Aire Centre, minn C. Moynagh, solicitor, R. Toal, BL, G. Mellon, BL, A. Danes, QC, u
A. O'Neill, QC,

* Lingwa tal-kawza: I-Ingliz.

ECLIL:EU:C:2019:809 1




SENTENZA TAT-2.10.2019 — Kawza C-93/18
BAJRATARI

— ghall-Gvern tar-Renju Unit, minn F. Shibli u R. Fadoju, bhala agenti, assistiti minn D. Blundell,
barrister,

— ghall-Gvern Cek, minn M. Smolek u J. V14¢il kif ukoll minn A. Brabcov4, bhala agenti,

— ghall-Gvern Daniz, minn J. Nymann-Lindegren kif ukoll minn M. Wolff u P. Ngo, bhala agenti,

— ghall-Gvern Olandiz, minn M. Bulterman u C.S. Schillemans, bhala agenti,

— ghall-Gvern Awstrijak, inizjalment minn G. Hesse, sussegwentement minn J. Schmoll, bhala agenti,

— ghall-Kummissjoni Ewropea, minn E. Montaguti u J. Tomkin, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tad-19 ta’ Gunju 2019,

taghti l-prezenti

Sentenza

It-talba  ghal decizjoni  preliminari tirrigwarda l-interpretazzjoni  tal-Artikolu  7(1)(b)
tad-Direttiva 2004/38/KE tal-Parlament Ewropew u tal-Kunsill tad-29 ta’ April 2004 dwar id-drittijiet
ta¢c-cittadini tal-Unjoni u tal-membri tal-familja taghhom biex ji¢ccaqilqu u jghixu liberament
fit-territorju tal-Istati Membri u li temenda r-Regolament (KEE) Nru 1612/68 u li thassar
id-Direttivi 64/221/KEE, 68/360/KEE, 72/194/KEE, 73/148/KEE, 75/34/KEE, 75/35/KEE, 90/364/KEE,
90/365/KEE u 93/96/KEE (GU Edizzjoni Spe¢jali bil-Malti, Kapitolu 5, Vol. 5, p. 46).

Din it-talba tressqet fil-kuntest ta’ tilwima Ermira Bajratari u s-Secretary of State for the Home
Department (il-Ministru tal-Intern, ir-Renju Unit) dwar id-dritt ta’ residenza taghha fir-Renju Unit.

I1-kuntest guridiku

Skont il-premessa 10 tad-Direttiva 2004/38:

“Dawk il-persuni li jezercitaw id-dritt taghhom ta’ residenza m’ghandhomx, madankolly, ikunu ta’ piz
mhux ragonevoli fuq is-sistema ta’ ghajnuna socjali ta’ l-Istat Membru ospitanti matul il-perjodu
inizjali ta’ residenza. Ghalhekk, id-dritt ta’ residenza gha¢-¢ittadini ta’ I-Unjoni u ghall-membri
tal-familja taghhom ghal perjodi li jagbzu t-tliet xhur ghandu jkun bla hsara ghal kondizzjonijiet.”
Taht l-intestatura “Definizzjonijiet”, 1-Artikolu 2 tad-Direttiva 2004/38 jipprovdi:

“Ghall-iskopijiet ta’ din id-Direttiva:

1) ‘cittadin ta’ I-Unjoni’ tfisser kwalunkwe persuna li ghandha ¢-¢ittadinanza ta’ Stat Membru;;

2) ‘membru tal-familja’ tfisser:

[...]
d) il-qraba diretti dipendenti u dawk tar-ragel jew tal-mara jew tas-sieheb/siehba kif imfissra
fil-punt (b);

3) “Stat Membru ospitanti” tfisser 1-Istat Membru li jmur fih cittadin ta’ 1-Unjoni sabiex jezerc¢ita
d-dritt tieghu ta’ moviment liberu u residenza.”

L-Artikolu 3 tad-Direttiva 2004/38, intitolat “Beneficjarji”, jipprovdi fil-paragrafu 1 tieghu:

“Din id-Direttiva ghandha tapplika ghac-cittadini kollha ta’ I-Unjoni li jic¢aqilqu jew li jghixu fi Stat
Membru ghajr i¢-¢ittadini ta’ l-istess Stat Membru, u ghall-membri tal-familja taghhom kif imfissra
fil-punt 2 ta’ 1-Artikolu 2 li jakkumpanjawhom jew li jinghaqdu maghhom.”

L-Artikolu 7(1) ta’ din id-direttiva, intitolat “Dritt ta’ residenza ta’ aktar minn tliet xhur”, huwa redatt
kif gej:

“I¢-cittadini kollha ta’ 1-Unjoni ghandhom id-dritt ta’ residenza fit-territorju ta’ Stat Membru iehor ghal
perjodu ta’ aktar minn tliet xhur jekk huma:

a) haddiema jew nies li jahdmu ghal rashom fl-Istat Membru ospitanti; jew

b) ghandhom bizzejjed rizorsi ghalihom u ghall-membri tal-familja taghhom biex ma jkunux ta’ piz
fuq is-sistema ta’ l-ghajnuna socjali ta’ 1-Istat Membru ospitanti matul il-perjodu taghhom ta’
residenza u ghandhom assigurazzjoni ta’ mard komprensiva fl-Istat Membru ospitanti; jew

¢) — miktuba fistitut privat jew pubbliku, akkreditat jew finanzjat mill-Istat Membru ospitanti skond
il-bazi tal-legislazzjoni jew tal-prattika amministrattiva tieghu, ghall-iskop principali li jigi segwit
kors ta’ studju, inkluz tahrig professjonali; u

— assigurazzjoni ta’ mard komprensiva fl-Istat Membru ospitanti u jassiguraw lill-awtorita
nazzjonali rilevanti, permezz ta’ dikjarazzjoni jew b’'mezzi ohrajn ekwivalenti li jaghzlu huma, li
ghandhom rizorsi suffi¢jenti ghalihom u ghall-membri tal-familja taghhom biex ma jkunux ta’
piz fuq is-sistema ta’ l-ghajnuna socjali ta’ 1-Istat Membru ospitanti matul il-perjodu taghhom
ta’ residenza; jew

d) membri tal-familja li gqed jakkumpanjaw jew li se jinghaqdu ma’ ¢ittadin ta’ 1-Unjoni li jissoddisfa
1-kondizzjonijiet imsemmija fil-punti (a), (b) jew (¢).”

L-Artikolu 14(2) tal-imsemmija direttiva, intitolat “Zamma tad-dritt ta’ residenza”, jipprovdi:

“Cittadini ta’ I-Unjoni u l-membri tal-familja taghhom ghandhom id-dritt ta’ residenza kif previst
fl-Artikoli 7, 12 u 13 sakemm jaderixxu mal-kondizzjonijiet stabbiliti fihom.

[...]”

Fil-Kapitolu VI tad-Direttiva 2004/38, intitolat “Restrizzjonijiet fuq id-dritt ta’ dhul u fuq id-dritt ta’
residenza minhabba politika pubblika, sigurta pubblika jew sahha pubblika”, 1-Artikolu 27(1) u (2) ta’
din id-direttiva, jipprovdi:

“1. Bla hsara ghad-disposizzjonijiet ta’ dan il-Kapitolu, l-Istati Membri jistghu jirrestringu l-liberta ta’
moviment u residenza tac-¢ittadini ta’ 1-Unjoni u tal-membri tal-familja taghhom, irrispettivament
mic-¢ittadinanza, minhabba politika pubblika, sigurta pubblika jew sahha pubblika. Dawn ir-ragunijiet
m’ghandhomx jigu nvokati ghal skopijiet ekonomici.

2. Il-mizuri mehuda minhabba ragunijiet ta’ politika pubblika jew ta’ sigurta pubblika ghandhom ikunu
skond il-principju ta’ proporzjonalita u ghandhom ikunu bbazati esklussivament fuq il-kondotta
personali ta’ l-individwu kkoncernat. Kundanni kriminali precedenti m’ghandhomx minnhom
infushom jikkostitwixxu raguni biex jittiechdu dawn il-mizuri.

Il-kondotta personali ta’ l-individwu kkoncernat ghandha tirrapprezenta theddida genwina, attwali u
serja bizzejjed li tolqot wiehed mill-interessi fondamentali tas-so¢jetd. Gustifikazzjonijiet li huma izolati
mill-partikolaritajiet tal-kaz jew li jiddependu fuq konsiderazzjonijiet ta’ prevenzjoni generali
m’ghandhomx jigu accettati.”

Il-fatti tal-kawza principali u d-domandi preliminari

Ir-rikorrenti fil-kawza principali, Ermira Bajratari, ¢ittadina Albaniza, ilha tirrisjedi fl-Irlanda ta’ Fuq sa
mis-sena 2012.

II-konjugi tar-rikorrenti fil-kawza principali, is-Sur Bajratari, ukoll ¢ittadin Albaniz li jirrisjedi fl-Irlanda
ta’ Fuq, kellu karta ta’ residenza li tawtorizzah jirrisjedi fir-Renju Unit ghall-perijodu ta’ bejn it-
13 ta’ Mejju 2009 u t-13 ta’ Mejju 2014. Din il-karta ta’ residenza nhargitlu abbazi tar-relazzjoni
precedenti tieghu mas-Sinjura Toal, cittadina tar-Renju Unit, liema relazzjoni ntemmet fil-bidu
tas-sena 2011. Minkejja li telaq mir-Renju Unit matul is-sena 2011 sabiex jizzewweg lil E. Bajratari
fl-Albanija, huwa rritorna fl-Irlanda ta’ Fuq matul is-sena 2012. Fl-ebda mument ma kienet giet irtirata
l-karta ta’ residenza tieghu.

II-koppja ghandhom tlett itfal, kollha mweldin fl-Irlanda ta’ Fuq. L-ewwel zewgt itfal taghhom kisbu
certifikat ta’ ¢ittadinanza Irlandiza.

Mid-decizjoni tar-rinviju jirrizulta li s-Sur Bajratari ezercita attivitajiet professjonali differenti sa
mis-sena 2009 u li tal-inqas sa mit-12 ta’ Mejju 2014, id-data tal-iskadenza tal-karta ta’ residenza
tieghu, huwa jahdem illegalment billi ma ghandux titolu ta’ residenza u permess ta’ xoghol. Barra minn
hekk, huwa nnotat li l-ebda membru tal-familja ma qatt i¢caqlaq jew irrisjeda fxi Stat Membru iehor
tal-Unjoni, u li l-uni¢i rizorsi li ghandha l-familja huma kkostitwiti mid-dhul tas-Sur Bajratari.

Wara t-twelid tal-ewwel wild, E. Bajratari, fid-9 ta’ Settembru 2013, ressqet talba quddiem il-Home
Office (il-Ministeru tal-Intern, ir-Renju Unit) bil-ghan li jigi rrikonoxxut dritt ta’ residenza derivat
abbazi tad-Direttiva 2004/38, billi invokat l-istatus taghha ta’ persuna li effettivament tizgura l-kura u
l-kustodja tal-minuri, ¢ittadin tal-Unjoni, u billi sostniet li r-rifjut tal-karta ta’ residenza kien icahhad
lill-wild taghha mill-benefi¢¢ju tad-drittijiet tieghu ta’ ¢ittadin tal-Unjoni.

Din it-talba giet michuda b’decizjoni tat-28 ta’ Jannar 2014 tas-Secretary of State for the Home
Department (il-Ministru tal-Intern) ghal zewg ragunijiet, senjatament, fl-ewwel lok, li E. Bajratari ma
kinitx tissodisfa l-kundizzjoni ta’ “membru tal-familja”, fis-sens tad-Direttiva 2004/38, u, fit-tieni lok, li
l-wild taghha ma kienx jissodisfa 1-kundizzjoni tal-awtonomija finanzjarja prevista fl-Artikolu 7(1)(b) ta’
din id-direttiva. Madankollu l-kundizzjoni mal-“assigurazzjoni ta’ mard komprensiva” ma gietx
ikkontestata.

Fit-8 ta’ Gunju 2015, il-First-tier Tribunal (Immigration and Asylum Chamber) (il-Qorti tal-Ewwel
Istanza (Awla tal-Immigrazzjoni u tal-Azil), ir-Renju Unit) cahdet ir-rikors ipprezentat minn E.
Bajratari kontra d-decizjoni tal-Home Office (il-Ministeru tal-Intern). Fis-6 ta’ Ottubru 2016, 1-Upper
Tribunal (Immigration and Asylum Chamber) (il-Qorti Superjuri (Awla tal-Immigrazzjoni u tal-Azil),
ir-Renju Unit) c¢ahdet it-tieni rikors ta’ E. Bajratari. Ghaldagstant, din tal-ahhar ressqet quddiem
il-Court of Appeal in Northern Ireland (il-Qorti tal-Appell tal-Irlanda ta’ Fuq, ir-Renju Unit) talba
ghal awtorizzazzjoni ghal appell mis-sentenza tal-Upper Tribunal (Immigration and Asylum Chamber)
(il-Qorti Superjuri (Awla tal-Immigrazzjoni u tal-Azil)).

Il-qorti tar-rinviju tosserva li 1-Qorti tal-Gustizzja ddecidiet pre¢edentement li r-rekwizit impost
fl-Artikolu 7(1)(b) tad-Direttiva 2004/38, li skontu ¢ittadin tal-Unjoni ghandu jkollu rizorsi suffi¢jenti,
ikun issodisfatt ladarba dawn ir-rizorsi jkunu ghad-dispozizzjoni tal-imsemmi cittadin, u li ma jezisti
l-ebda rekwizit inkonnessjoni mal-provenjenza ta’ dawn ir-rizorsi (ara, fdan is-sens, is-sentenzi tad-

19 ta’ Ottubru 2004, Zhu et Chen, C-200/02, EU:C:2004:639, punt 30, kif ukoll tal-10 ta’ Ottubru 2013,
Alokpa u Moudoulou, C-86/12, EU:C:2013:645, punt 27). Madankollu, l-imsemmija qorti tirrileva li
-Qorti tal-Gustizzja ma tatx decizjoni specifikament fuq il-kwistjoni dwar jekk ghandux jittiehed
inkunsiderazzjoni d-dhul minn impjieg illegali mill-perspettiva tad-dritt nazzjonali.

Fdawn ic-cirkustanzi, il-Court of Appeal (il-Qorti tal-Appell tal-Irlanda ta’ Fuq) iddecidiet li
tissospendi l-procedura quddiemha u li taghmel lill-Qorti tal-Gustizzja d-domandi preliminari
segwenti:

“1) Id-dhul minn impjieg li huwa illegali taht id-dritt nazzjonali jista’ jistabbilixxi, totalment jew
parzjalment, id-disponibbilta ta’ bizzejjed rizorsi fis-sens tal-Artikolu 7(1)(b) tad-Direttiva
[2004/38]?

2) Fil-kaz ta’ risposta pozittiva, il-kundizzjonijiet tal-Artikolu 7(1)(b) [tal-imsemmija direttiva] jistghu
jigu sodisfatti, jekk l-impjieg jitqies li huwa prekarju semplicement minhabba n-natura illegali
tieghu?”

Fuq id-domandi preliminari

Fuq l-ammissibbilta

II-Gvern tar-Renju Unit jirrileva li, wara l-prezentata ta’ din it-talba ghal decizjoni preliminari, giet
irtirata ¢-¢ittadinanza Irlandiza tal-ewwel zewgt itfal ta’ E. Bajratari, b’tali mod li dawn ma ghadhomx
igawdu iktar mi¢-cittadinanza tal-Unjoni u mid-drittijiet naxxenti minnha. B’hekk, dan il-gvern isostni
li I-problemi mqajma fid-domandi preliminari saru ta’ natura ipotetika u li, ghaldagstant, il-Qorti
tal-Gustizzja ghandha tirrifjuta li taghti risposta ghal dawn id-domandi.

E. Bajratari u l-Aire Centre jispecifikaw li gie pprezentat rikors bil-ghan li tigi kkontestata d-dec¢izjoni
tal-awtoritajiet Irlandizi li jannullaw ic¢-¢ittadinanza tal-ewwel zewgt itfal ta’ E. Bajratari u li 1-High
Court (il-Qorti Gholja, I-Irlanda) tinsab attwalment adita bihom.

Fdan ir-rigward, ghandu jigi rrilevat li hija biss il-qorti nazzjonali li hija adita bil-kawza u li ghandha
taghti d-decizjoni sussegwenti li ghandha tevalwa, fid-dawl ta¢-cirkustanzi partikolari tal-kawza, kemm
il-htiega ta’ decizjoni preliminari sabiex tkun fpozizzjoni li taghti d-decizjoni taghha kif ukoll
ir-rilevanza tad-domandi li hija taghmel lill-Qorti tal-Gustizzja. Konsegwentement, meta d-domandi
maghmula jkunu jirrigwardaw Il-interpretazzjoni tad-dritt tal-Unjoni, il-Qorti tal-Gustizzja hija, bhala
principju, marbuta li taghti decizjoni. Ir-rifjut tal-Qorti tal-Gustizzja li taghti decizjoni dwar domanda
preliminari maghmula minn qorti nazzjonali huwa possibbli biss meta jkun jidher b’'mod manifest li
l-interpretazzjoni mitluba tad-dritt tal-Unjoni ma ghandha l-ebda rabta mar-realta jew mas-suggett
tal-kawza principali, meta l-problema tkun ta’ natura ipotetika jew meta 1-Qorti tal-Gustizzja ma
jkollhiex ghad-dispozizzjoni taghha l-punti ta’ fatt u ta’ ligi mehtiega sabiex tirrispondi b’'mod utli
ghad-domandi li jkunu sarulha (sentenza tas-27 ta’ Gunju 2019, Azienda Agricola Barausse Antonio e
Gabriele, C-348/18, EU:C:2019:545, punt 26 u l-gurisprudenza ccitata).

Fil-kawza odjerna, mill-atti tal-process pprezentati quddiem il-Qorti tal-Gustizzja jirrizulta li E.
Bajratari giet awtorizzata tikkontesta, b'rikors ghal stharrig gudizzjarju, id-decizjonijiet li jinvalidaw

ic-certifikati ta’ ¢ittadinanza Irlandiza tal-ewwel zewgt itfal taghha.

Barra minn hekk, l-ebda mill-atti tal-process ma jippermetti li jigi kkonstatat li tali decizjonijiet saru
definittivi.

Barra minn hekk, wara talba ghal kjarifika mressqa mill-Qorti tal-Gustizzja, skont l-Artikolu 101
tar-Regoli tal-Procedura taghha, indirizzata lill-qorti tar-rinviju, din tal-ahhar specifikat li, ghalkemm
kien possibbli li t-tilwima fil-kawza principali titlef l-iskop taghha, minhabba t-telfien ta¢-cittadinanza
Irlandiza taz-zewgt itfal ikkoncernati, dan sal-lum ghadu madankollu jippersisti kif ukoll validu.

F'dawn ic¢-cirkustanzi, ghandu jigi ddikjarat li t-talba ghal decizjoni preliminari hija ammissibbli.

Fugq il-mertu

Permezz taz-zewg domandi taghha, li jehtieg li jigu ezaminati flimkien, il-qorti tar-rinviju essenzjalment
tistagsi jekk I-Artikolu 7(1)(b) tad-Direttiva 2004/38 ghandux jigi interpretat fis-sens li cittadin
tal-Unjoni minuri jkollu ghad-dispozizzjoni tieghu rizorsi suffi¢jenti sabiex ma jsirx piz mhux
ragonevoli ghas-sistema tal-assistenza socjali tal-Istat Membru ospitanti matul ir-residenza tieghu, anki
meta dawn ir-rizorsi joriginaw minn dhul minn impjieg ezerc¢itat b’'mod illegali minn missieru, cittadin
ta’ Stat terz li ma ghandux titolu ta’ residenza u permess tax-xoghol f'dan l-Istat Membru.

Preliminarjament, jehtieg li jitfakkar li, fir-rigward ta¢-cittadini tal-Unjoni li twieldu fl-Istat Membru
ospitanti u li qatt ma uzaw id-dritt taghhom ta’ moviment liberu, bhall-ewwel zewgt itfal ta’ Ermira
Bajratari, il-Qorti tal-Gustizzja diga ddecidiet li dawn i¢-¢ittadini tal-Unjoni ghandhom dritt
jipprevalixxu ruhhom mill-Artikolu 21(1) TFUE u mid-dispozizzjonijiet adottati ghall-applikazzjoni
tieghu (ara, fdan is-sens, is-sentenza tat-13 ta’ Settembru 2016, Rend6n Marin, C-165/14,
EU:C:2016:675, punti 42 u 43 kif ukoll il-gurisprudenza ccitata).

Minn dan isegwi li I-Artikolu 21(1) TFUE u d-Direttiva 2004/38 bhala prini¢ipju jikkonferixxu dritt ta’
residenza fir-Renju Unit lill-ewwel Zzewgt itfal ta’ Ermira Bajratari.

Ghaldagstant, hemm ukoll lok li jitfakkar li, skont I-Artikolu 21 TFUE, id-dritt ta’ residenza
fit-territorju tal-Istati Membri huwa rrikonoxxut favur kull ¢ittadin tal-Unjoni “salvi l-limitazzjonijiet u
l-kondizzjonijiet stabbiliti fit-Trattati u d-dispozizzjonijiet mehuda sabiex dan jitwettaq” (sentenza tat-
30 ta’ Gunju 2016, NA, C-115/15, EU:C:2016:487, punt 75).

B'mod partikolari, tali limitazzjonijiet u l-kundizzjonijiet huma dawk previsti fl-Artikolu 7(1)
tad-Direttiva 2004/38 u, b’'mod partikolari, dik li jkollhom bizzejjed rizorsi biex ma jkunux ta’ piz fuq
is-sistema ta’ ghajnuna socjali tal-Istat Membru ospitanti matul il-perijodu ta’ residenza taghhom, u
assigurazzjoni tal-mard komprensiva, fis-sens tal-Artikolu 7(1)(b) ta’ din id-direttiva (sentenza tat-
30 ta’ Gunju 2016, NA, C-115/15, EU:C:2016:487, punt 76).

Fir-rigward, b’'mod partikolari, tal-kundizzjoni marbuta man-natura suffi¢jenti tar-rizorsi stabbilita
fl-Artikolu 7(1)(b) tad-Direttiva 2004/38, il-Qorti tal-Gustizzja diga ddecidiet li, ghalkemm i¢-cittadin
tal-Unjoni ghandu jkollu rizorsi suffi¢jenti, madankollu d-dritt tal-Unjoni ma fih l-ebda rekwizit dwar
l-origini taghhom, peress li dawn tal-ahhar jistghu jigu pprovduti, b'mod partikolari, minn ¢ittadin ta’
Stat terz, genitur tac¢-cittadini tal-Unjoni minuri kkoncernati (sentenza tat-13 ta’ Settembru 2016,
Rendén Marin, C-165/14, EU:C:2016:675, punt 48 u l-gurisprudenza ccitata).

B’hekk, il-fatt li r-rizorsi li minnhom c¢ittadin tal-Unjoni minuri jkollu fi hsiebu li jipprevalixxi ruhu,
ghall-finijjiet tal-Artikolu 7(1)(b) tad-Direttiva 2004/38, ikunu joriginaw minn dhul miksub,
mill-genitur tieghu ¢ittadin ta’ Stat terz, mill-impjieg li huwa jezerc¢ita fl-Istat Membru ospitanti ma
jostakolax milli tkun tista’ titqies bhala ssodisfatta il-kundizzjoni marbuta man-natura suffi¢jenti
tar-rizorsi, stabbilita fl-imsemmija dispozizzjoni (ara, fdan is-sens, is-sentenza tas-16 ta’ Lulju 2015,
Singh et, C-218/14, EU:C:2015:476, punt 76).

Jehtieg li jigi vverifikat jekk din il-konkluzjoni hijiex imposta wkoll meta l-genitur tac-cittadin
tal-Unjoni minuri ma jkollux titolu ta’ residenza u permess tax-xoghol fl-Istat Membru ospitanti.

Fdan ir-rigward, hemm lok li jigi enfasizzat li ma hemm xejn fil-kliem tal-Artikolu 7(1)(b)
tad-Direttiva 2004/38 li jippermetti li jitqies li huma biss dawk ir-rizorsi miksuba minn impjieg
ezercitat minn cittadin ta’ Stat terz, genitur ta’ ¢ittadin tal-Unjoni minuri, li jkun kopert minn titolu
ta’ residenza u permess tax-xoghol, li jistghu jittiehdu inkunsiderazzjoni ghall-finijiet ta’ din
id-dispozizzjoni.

Fil-fatt, l-imsemmija dispozizzjoni semplicement tirrikjedi li ¢-cittadini tal-Unjoni kkoncernati jkollhom
ghad-dispozizzjoni taghhom rizorsi suffi¢jenti sabiex jigi evitat li dawn, matul ir-residenza taghhom,
isiru ta’ piz mhux ragonevoli ghas-sistema ta’ assistenza so¢jali tal-Istat Membru ospitanti, minghajr
ma tistabbilixxi l-ebda kundizzjoni ohra, b’'mod partikolari, inkonnessjoni mal-origini ta’ dawn
ir-rizorsi.

Barra minn hekk, jehtieg jitfakkar li, kif jirrizulta mill-gurisprudenza tal-Qorti tal-Gustizzja, id-dritt
ghal moviment liberu billi, bhala prin¢ipju fundamentali tad-dritt tal-Unjoni, huwa r-regola generali,
il-kundizzjonijiet previsti fl-Artikolu 7(1)(b) tad-Direttiva 2004/38 ghandhom jigu interpretati
b’osservanza tal-limiti imposti mid-dritt tal-Unjoni u l-principju ta’ proporzjonalita (ara, f'dan is-sens,
is-sentenza tad-19 ta’ Settembru 2013, Brey, C-140/12, EU:C:2013:565, punt 70 u l-gurisprudenza
¢citata).

L-osservanza ta’ dan il-prin¢ipju timplika li l-mizuri nazzjonali adottati sabiex jigu applikati
l-kundizzjonijiet u l-limitazzjonijiet imposti f'din id-dispozizzjoni ghandhom ikunu adatti u necessarji
sabiex jintlahaq l-ghan segwit (ara, fdan is-sens, fir-rigward tal-istrumenti tad-dritt tal-Unjoni ta’ qabel
id-Direttiva 2004/38, is-sentenza tat-23 ta’ Marzu 2006, Il-Kummissjoni vs Il-Belgju, C-408/03,
EU:C:2006:192, punt 39 u l-gurisprudenza ¢¢itata), jigifieri 1-protezzjoni tal-finanzi pubblici tal-Istati
Membri (ara, fdan is-sens, is-sentenza tas-16 ta’ Lulju 2015, Singh et, C-218/14, EU:C:2015:476,
punt 75 kif ukoll il-gurisprudenza ccitata).

F'dan ir-rigward, huwa minnu li, meta r-rizorsi li jkollu ghad-dispozizzjoni tieghu ¢ittadin tal-Unjoni
minuri sabiex ihallas ghall-bzonnijiet tieghu u ghal dawk tal-membri tal-familja tieghu matul
ir-residenza tieghu fl-Istat Membru ospitanti joriginaw minn dhul miksub minn xoghol ezer¢itat, fdan
l-Istat Membru, mill-genitur tieghu, cittadin ta’ Stat terz li la ghandu titolu ta’ residenza u lanqas
permess ta’ xoghol, fid-dawl tas-sitwazzjoni prekarja ta’ dan tal-ahhar, minhabba n-natura illegali
tar-residenza tieghu, ir-riskju li jigi okkazjonat telf ta’ rizorsi sufficjenti u li dan ic¢-¢ittadin tal-Unjoni
minuri jsir ta’ piz ghas-sistema ta’ assistenza so¢jali huwa ikbar.

F'din il-perspettiva, mizura nazzjonali li tikkonsisti fl-eskluzjoni ta’ tali dhul mill-kuncett ta’ “bizzejjed
rizorsi”, fis-sens tal-Artikolu 7(1)(b) tad-Direttiva 2004/38, certament tippermetti t-twettiq tal-ghan
segwit minn din id-dispozizzjoni.

Madankollu, jehtieg li jigi enfasizzat li, sabiex jigu protetti l-interessi legittimi tal-Istat Membru
ospitanti, id-Direttiva 2004/38 tinkludi dispozizzjonijiet li jippermettu lil dan tal-ahhar jiehu passi
fil-kaz 1i effettivament ikun hemm telf tar-rizorsi finanzjarji, sabiex jigi evitat li l-persuna intitolata
ghad-dritt ta’ residenza ma ssirx ta’ piz fuq il-finanzi pubblici tal-imsemmi Stat.

B'mod partikolari, skont l-Artikolu 14(2) tad-Direttiva 2004/38, id-dritt tac-¢ittadini tal-Unjoni u
tal-membri tal-familji taghhom 1li jirrisjedu fit-territorju tal-Istat Membru ospitanti, abbazi
tal-Artikolu 7 ta’ din id-direttiva, jinzamm biss dment li dawn i¢-¢ittadini u l-membri tal-familji
taghhom jissodisfaw il-kundizzjonijiet stabbiliti f'din id-dispozizzjoni (sentenza tas-16 ta’ Lulju 2015,
Singh et, C-218/14, EU:C:2015:476, punt 57).

B’hekk, 1-Artikolu 14 tad-Direttiva 2004/38 jippermetti lill-Istat Membru ospitanti jistharreg li

¢-cittadini tal-Unjoni u I-membri tal-familji taghhom li jibbenefikaw mid-dritt ta’ residenza jissodisfaw
il-kundizzjonijiet previsti fdan ir-rigward mid-Direttiva 2004/38 matul ir-residenza kollha taghhom.

F'dawn ic¢-cirkustanzi, interpretazzjoni tal-kundizzjoni marbuta man-natura suffi¢jenti tar-rizorsi,
stabbilita fl-Artikolu 7(1)(b) tad-Direttiva 2004/38, fis-sens li ¢ittadin tal-Unjoni minuri ma jistax
jipprevalixxi ruhu, ghall-finijiet ta’ din id-dispozizzjoni, minn dhul miksub minn impjieg ezer¢itat,
fl-Istat Membru ospitanti, mill-genitur tieghu, c¢ittadin ta’ Stat terz li la ghandu titolu ta’ residenza u
lanqas permess ta’ xoghol fdan l-Istat Membru ospitanti, izzid ma’ din il-kundizzjoni rekwizit marbut
mal-origini tar-rizorsi pprovduti minn dan il-genitur li jikkostitwixxi interferenza sproporzjonata
fl-ezercizzju tad-dritt fundamentali ta’ moviment liberu u ta’ residenza ta¢-cittadin tal-Unjoni minuri
kkonc¢ernat iggarantit mill-Artikolu 21 TFUE, sa fejn dan ma huwiex necessarju ghat-twettiq tal-ghan

segwit.

Fil-kawza odjerna, mill-osservazzjonijiet ta’ E. Bajratari jirrizulta li, sa mis-sena 2009, is-Sur Bajratari
dejjem kien impjegat fir-Renju Unit, l-ewwel, bhala kok fristorant, u sussegwentement, sa mix-xahar ta’
Frar 2018, bhala haddiem fi stazzjoni tal-hasil tal-karozzi.

Barra minn dan, waqt is-seduta gie kkonfermat minn E. Bajratari minghajr ma giet kontradetta
mill-Gvern tar-Renju Unit, li d-dhul miksub mill-impjieg li s-Sur Bajratari kompla jezercita, minkejja
l-iskadenza tal-karta ta’ residenza tieghu, gie ssuggettat ghal kontribuzzjonijiet fiskali u ghas-sistema
ta’ sigurta socjali.

Fl-ahhar, ma hemm xejn fil-process li ghandha quddiemha 1-Qorti tal-Gustizzja li jindika li, matul
dawn l-ahhar ghaxar snin, it-tfal ta’ E. Bajratari rrikorrew ghall-assistenza socjali fir-Renju Unit. Barra
minn dan, kif jirrizulta mill-punt 14 tas-sentenza odjerna, il-kundizzjoni marbuta mal-assigurazzjoni
ta’ mard komprensiva, stabbilita fl-Artikolu 7(1)(b) tad-Direttiva 2004/38 ma hijiex ikkontestata
fil-kawza odjerna.

Issa, mizura nazzjonali li tippermetti lill-awtoritajiet tal-Istat Membru kkonc¢ernat li jirrifjutaw dritt ta’
residenza lil cittadin tal-Unjoni minuri peress li r-rizorsi li huwa jkollu hsieb li jipprevalixxi minnhom,
ghall-finijiet tal-Artikolu 7(1)(b) tad-Direttiva 2004/38, joriginaw minn impjieg ezercitat mill-genitur
tieghu, ¢ittadin ta’ Stat terz li la ghandu titolu ta’ residenza u lanqas permess ta’ xoghol, minkejja li
dawn ir-rizorsi jippermettu lill-imsemmi ¢ittadin tal-Unjoni li jhallas, matul dawn l-ahhar ghaxar snin,
ghall-bzonnijiet tieghu u ghal dawk tal-membri tal-familja tieghu minghajr il-htiega 1i jirrikorri
ghas-sistema ta’ assistenza socjali ta’ dan l-Istat Membru, tmur manifestament lil hinn minn dak li
huwa necessarju sabiex jigu protetti 1-finanzi pubbli¢i tal-imsemmi Stat Membru.

Barra minn hekk, interpretazzjoni tal-kundizzjoni marbuta man-natura suffi¢jenti ta’ rizorsi bhal dik
espressa fil-punt 42 tas-sentenza odjerna tmur kontra l-ghan segwit mid-Direttiva 2004/38, jigifieri, kif
jirrizulta minn gurisprudenza stabbilita, li tiffacilita l-ezercizzju tad-dritt fundamentali u individwali ta’
moviment liberu u ta’ residenza libera fit-territorju tal-Istati Membri, dritt moghti direttament
lic-¢ittadini  tal-Unjoni mill-Artikolu 21(1) TFUE u 1li ssahhah dan id-dritt (sentenza tat-
18 ta’ Di¢embru 2014, McCarthy et, C-202/13, EU:C:2014:2450, punt 31 kif ukoll il-gurisprudenza
ccitata).

Minn dak li ntqal jirrizulta li 1-fatt li r-rizorsi li minnhom ¢ittadin tal-Unjoni minuri jkollu hsieb li
jipprevalixxi, ghall-finijiet tal-Artikolu 7(1)(b) tad-Direttiva 2004/38, joriginaw minn dhul miksub,
mill-genitur tieghu cittadin ta’ Stat terz, mill-impjieg li huwa jezerc¢ita fl-Istat Membru ospitanti ma
jostakolax li l-kundizzjoni marbuta man-natura suffi¢jenti tar-rizorsi, stabbilita fl-imsemmija
dispozizzjoni, tkun tista’ titqies bhala ssodisfatta, anki meta dan il-genitur la jkollu titolu ta’ residenza
u lanqas permess ta’ xoghol fdan 1-Istat Membru.

Fl-ahhar, il-Gvern tar-Renju Unit jinvoka ragunijiet marbuta maz-zamma tal-ordni pubbliku biex
jiggustifika r-restrizzjoni ghad-dritt ta’ residenza ta’ cittadin tal-Unjoni minuri 1i tirrizulta
mill-eskluzjoni tad-dhul miksub mill-impjieg ezercitat, fdan l-Istat Membru, mill-genitur tieghu,
cittadin ta’ Stat terz li la ghandu titolu ta’ residenza u lanqas permess ta’ xoghol fir-Renju Unit,
mill-kuncett ta’ “bizzejjed rizorsi”, fis-sens tal-Artikolu 7(1)(b) tad-Direttiva 2004/38.

F’dan ir-rigward, jehtieg jitfakkar li, bhala gustifikazzjoni ta’ deroga ghad-dritt ta’ residenza tac¢-cittadini
tal-Unjoni jew tal-membri tal-familja taghhom, il-kuncett ta’ “ordni pubbliku” ghandu jinftiehem b’'mod
restrittiv u li l-portata tieghu ma tistax tigi ddeterminata unilateralment mill-Istati Membru minghajr
kontroll tal-istituzzjonijiet tal-Unjoni (sentenza tat-13 ta’ Settembru 2016, CS, C-304/14,
EU:C:2016:674, punt 37 u l-gurisprudenza ccitata).

II-Qorti tal-Gustizzja b’hekk specifikat li I-kuncett ta’ ordni pubbliku jippresupponi, fi kwalunkwe kaz,
l-ezistenza, minbarra t-tfixkil tal-ordni socjali li jikkostitwixxi kull ksur tal-ligi, ta’ periklu reali, attwali
u sufficjentement serju, li jaffettwa interess fundamentali tas-so¢jeta (sentenza tat-
13 ta’ Settembru 2016, CS, C-304/14, EU:C:2016:674, punt 38)

Issa, fid-dawl tac-cirkustanzi tal-kawza principali, hemm lok li jigi kkonstatat, bhalma ghamel 1-Avukat
Generali, fil-punt 78 tal-konkluzjonijiet tieghu, li l-kundizzjonijiet rikjesti sabiex tigi ggustifikata,
minhabba ragunijiet ta’ ordni pubbliku, ir-restrizzjoni tad-dritt ta’ residenza tal-ewwel zewgt itfal ta’ E.
Bajratari li tirrizulta mill-eskluzjoni mill-kuncett ta’ “rizorsi bizzejjed”, fis-sens tal-Artikolu 7(1)(b)
tad-Direttiva 2004/38, tad-dhul miksub mix-xoghol ezercitat b'mod illegali minn missierhom, ma
humiex issodisfatti fil-kawza odjerna.

Fid-dawl tal-kunsiderazzjonijiet precedenti jehtieg li tinghata risposta ghad-domandi maghmula li
l-Artikolu 7(1)(b) tad-Direttiva 2004/38 ghandu jigi interpretat fis-sens li cittadin tal-Unjoni minuri
ghandu ghad-dispozizzjoni tieghu rizorsi suffi¢cjenti sabiex ma jsirx ta’ piz mhux ragonevoli fuq
is-sistema ta’ assistenza socjali tal-Istat Membru ospitanti matul ir-residenza tieghu, anki meta dawn
ir-rizorsi joriginaw minn dhul miksub mill-impjieg ezercitat b’'mod illegali minn missieru, ¢ittadin ta’
Stat terz li la ghandu titolu ta’ residenza u lanqas permess ta’ xoghol f'dan 1-Istat Membru.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mgqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

L-Artikolu 7(1)(b) tad-Direttiva 2004/38/KE tal-Parlament Ewropew u tal-Kunsill tad-
29 ta’ April 2004 dwar id-drittijiet tac¢-cittadini tal-Unjoni u tal-membri tal-familja taghhom
biex jiccaqilqu u jghixu liberament fit-territorju tal-Istati Membri u li temenda r-Regolament
(KEE) Nru 1612/68 u li thassar id-Direttivi 64/221/KEE, 68/360/KEE, 72/194/KEE, 73/148/KEE,
75/34/KEE, 75/35/KEE, 90/364/KEE, 90/365/KEE u 93/96/KEE, ghandu jigi interpretat fis-sens li
cittadin tal-Unjoni minuri ghandu ghad-dispozizzjoni tieghu rizorsi suffi¢jenti sabiex ma jsirx ta’
piz mhux ragonevoli fuq is-sistema ta’ assistenza socjali tal-Istat Membru ospitanti matul
ir-residenza tieghu, anki meta dawn ir-rizorsi joriginaw minn dhul miksub mill-impjieg ezercitat
b’mod illegali minn missieru, cittadin ta’ Stat terz li la ghandu titolu ta’ residenza u lanqas
permess ta’ xoghol f'dan l-Istat Membru.

Firem

